
MINTAQALARNI INNOVATSION 
RIVOJLANTIRISH 
ISTIQBOLLARI TASHKILIY 
TUZILMALARINI 
TAKOMILLASHTIRISHNI 
BOSHQARISH YО‘LLARI
Xodjamuratova Gulbaxar Yuldashevna
I.f.n.,	Renessans	talim	universiteti,	“Iqtisodiyot”	kafedrasi	v.b.	professori

Annotatsiуa:	Ushbu	maqolada	mintaqalarda	innovatsion	rivojlanish	istiqbollarini	samarali	boshqarish	yо‘llari	о‘rganilgan.	
Bu	borada	rivojlangan	xorijiy	davlatlarning	hamda	mahalliy	olimlarni	 ilmiy	tadqiqot	natijalariga	tayangan	holda	fan-ish-
lab-chiqarish-iste’mol”	xо‘jalik	korxonalarining	о‘zaro	aloqasi	modeli	va	sanoat	korxonalarida	 ilmiy	 tadqiqot	natijalarinii	
tatbiq qilishda “texnologiyalar tatbiqining asosiy shakllari” ishlab chiqildi. Shuningdek, mintaqalarda innovatsion rivojlanti-
rish	istiqbollari	bо‘yicha	tashkiliy	tuzilmalarni	takomillashtirishni	samarali	boshqarish	bо‘yicha	ilmiy-amaliy	takliflar	berildi.

Kalit	so‘zlar: mintaqa, innovatsiya, istiqbol, yangi mahsulot, texnologik modernizatsiya, yashil sanoat, ilmiy-texnika das-
turlari.
Abstraсt:	This	article	explores	ways	to	effectively	manage	the	prospects	for	innovative	development	of	regions.	In	this	
regard,	based	on	the	results	of	scientific	research	in	developed	foreign	countries	and	domestic	scientists,	a	model	of	inter-
action	between	economic	enterprises	“science-production-consumption”	and	the	application	of	scientific	research	results	
in	industrial	enterprises	was	developed.	Scientific	and	practical	proposals	were	also	given	for	effective	management	of	
the improvement of organizational structures, taking into account the prospects for innovative development of the regions.

Keу	words:	region,	innovation,	prospect,	new	product,	technological	modernization,	green	industry,	scientific	and	tech-
nical programs.
Аннотация:	В	данной	статье	исследуются	пути	эффективного	управления	перспективами	инновационного	раз-
вития	регионов.	В	связи	с	этим	на	основе	результатов	научных	исследований	развитых	зарубежных	стран	и	оте-
чественных	 ученых	 была	 разработана	 модель	 взаимодействия	 экономических	 предприятий	 “наука-производ-
ство-потребление”	 и	 применения	 результатов	 научных	 исследований	 на	 промышленных	 предприятиях.	 Также	
были	даны	научно-практические	предложения	по	эффективному	управлению	совершенствованием	организаци-
онных	структур	с	учетом	перспектив	инновационного	развития	регионов.

Ключевые	слова:	регион,	инновации,	перспектива,	новый	продукт,	технологическая	модернизация,	зеленая	про-
мышленность,	научно-технические	программы.

K I R I S H
Mintaqalarni innovatsiya jarayonlarining bosqichma-bosqich va ma’lum qonuniyatlarga asosan kechishini 

aniqlab	olgach,	yangilikni	yaratish,	ishlab	chiqarish	va	iste’mol	qilish	jarayonlarida	ishtirok	etuvchi	xо‘jalik	faoli-
yatini	tahlil	qilish	mantiqqa	muvofiq	bо‘ladi.

Mintaqalarni	innovatsiya	jarayonini	kо‘rib	chiqish	mobaynida	biz	ushbu	jarayonni	turli	xо‘jalik	yuritish	sub-
yekti	 tomonidan	olib	borilishini	 ta’kidlagan	edik.	Shu	borada	savol	 tug‘iladi	–	yangilik	 joriy	etish	 jarayonining	
asosiy harakatlantiruvchisi kim?

G‘arb	 adabiyotida,	 qolaversa	 bizda	 ham,	 korxona	 hajmining	 yangilikka	 bо‘lgan	 ta’siri	 borasida	 yagona	
fikrga	kelinmagan.	Qator	tadqiqotchilar	Xayman	D.[1],	Yakovets	A.lar[2]	fikriga	kо‘ra	ilmiy	izlanishlar	va	yangilik	
kiritish	bilan	 faqat	 yetarli	moliyaviy	mablag‘i,	malakali	 kadrlari	 bо‘lgan,	 yangi	mahsulotni	 ilgari	 surish	uchun	
bozorlarda	ma’lum	mavqeiga	ega	yirik	korxonalar	shug‘ullanishi	kerak.	Shu	nuqtayi	nazarni	Santaleynen	T.[3] 
ham	maqullaydi.	Ushbu	fikrni	yoqlab	Minervin	I.G.[4] yirik korxonalarda innovatsiya faoliyati faolroq olib borishini 
ta’kidlaydi.	Shu	kabi	qarashlarda	turuvchi	Lvov	D.[5] yirik korxonalarning hal etuvchi ahamiyatini ularning yangi 
mahsulot	va	texnologiyalarni	о‘zlashtirish	uchun	moliyaviy	imkoniyatlari	kо‘pligi	bilan	izohlaydi.

Yana bir guruh mutaxassislar aksincha, yirik korxonalar ilmiy izlanishlarni rivojlantirish borasida salbiy 
ta’sir	kо‘rsatadi,	deb	hisoblaydilar	hamda	bu	masalada	mayda	va	о‘rta	korxonalarning	ahamiyati	yuqoriligini	

ta’kidlaydilar.	Boshqa	bir	iqtisodchilar	guruhi	esa	innovatsiya	sohasida	yirik	va	mayda	biznesni	bir	biriga	qarshi	
qо‘ymaslikka,	ularni	bir-birini	tо‘ldiruvchi	sheriklar	sifatida	baholashga	chaqiradi.	Jumladan	Ivanov	M.M.[6] iborasi 
bilan	aytganda	“bu	borada	mayda	va	о‘rta	biznes	vakillaridan	о‘ziga	xos	qorishma	(simbioz)	paydo	bо‘lgan”.	
Gracheva M.V.[7]	fikricha	 texnik	bilimlarni	 tо‘plash	bosqichida	asosiy	vazifani	mayda	korxonalar	bajarib,	 izla-
nishlar	va	yangilikni	sotish	bosqichida,	ya’ni	ish	kо‘lami	kengaygan	holatda,	qulayroq	imkoniyatga	ega	bо‘lgan	
yirik korxonalar asosiy vazifani bajarishlari kerak.

M E T O D O L O G I YA
Bizning	nazarimizda	ayrim	mualliflar	 tomonidan	asoslanayotgan	 yirik	 korporatsiya	 hamda	mayda	 inno-

vatsiya	korxonalarini	zamonaviy	iqtisodiyotda	bir	biriga	abstrakt	holda	qarama-qarshi	qо‘yish	mumkin	emas.	
Diversifikatsiya	 (iqtisodning	 har	 taraflama	 rivojlanishi)	 va	 mehnatning	 taqsimlanishi	 sharoitida	 innovatsiya	
jarayoni	 doirasida	 yirik	 va	mayda	 korxonalar	 о‘z	 afzalliklaridan	 tо‘la	 foydalanishlari	mumkin.	 Faqat	 yirik	 va	
mayda	biznesni	jalb	etish	bosqichini	aniqlab	olib,	undan	unumli	ravishda	foydalanish	lozim	(1-rasm).

1-rasm: “Fan-ishlabchiqarish-iste’mol” xо‘jalik korxonalarining о‘zaro aloqasi modeli

Kо‘rib	 turganimizdek,	xо‘jalik	yurituvchi	subyektlar	darajasida	 fundamental	 tadqiqotlar	 “tadqiqot	–	 ishlab	
chiqarish”	siklidan	chetda	qolmoqda.	Ilmiy-tadqiqot	va	konstruktorlik	tashkilotlarda	“fan-tajriba	ishlab	chiqarish”	
sikli	mavjud.	Ishlab	chiqarish	va	ilmiy	ishlab	chiqarish	birlashmalarida	“tadqiqot-ishlab	chiqarish-iste’mol	qilish”	
siklidan	odatda	ilmiy	izlanishlar	bosqichi	qolib	ketadi.	Ayni	vaqtda	“tadqiqot	–	ishlab	chiqarish”	sikli	ilk	bor	yan-
gilikni joriy qilayotgan birlashma va korxonalarda shunday yangilikni tarqatuvchi birlashmalardagiga nisbatan 
uzoqroq muddat egallaydi.

Innovatsiya	 jarayonining	 barcha	 bosqichlari,	 yuqorida	 ta’kidlanganidek,	 о‘zaro	 bog‘liq.	 Siklning	 birinchi	
bosqichlarida	yashirin	holda	mavjud	bо‘lgan	kamchiliklar	joriy	etish	bosqichida	ham	seziladi.

“Tadqiqot	–	 ishlab	chiqarish”	siklining	 ichki	birligiga	qaramay	undagi	har	bir	bosqich	har	xil	maqsad	va	
xarajat	 xususiyatiga	 ega	 bо‘lgan	 nisbatan	 mustaqil	 bosqich	 sifatida	 ifodalanadi.	 Masalan,	 yangi	 texnikani	
о‘zlashtirish	va	joriy	etishga	mо‘ljallangan	xarajatlar	о‘z	xususiyatiga	kо‘ra	ilmiy	ishlar	xarajatidan	farq	qiladi.

T A H L I L
Jamiyatning	bugungi	kun	rivojlanish	bosqichida	о‘ziga	xos	vazifalar	bо‘linishi	vujudga	keldi:	sо‘zsiz	yirik	

korxonalar	 innovatsiya	 jarayonining	yangilikni	о‘zlashtirish,	uni	ommaviy	mahsulot	yoki	 texnologiyaga	aylan-
tirish	bosqichida	asosiy	harakatlantiruvchi	kuch	sifatida	namoyon	bо‘ladilar.	Katta	miqdordagi	mayda	korxo-
nalar bilan aloqa qiluvchi korxonalar ijtimoiy ishlab chiqarishni keng sohalariga innovatsiyalar olib kiradilar. Shu 

bilan	birga,	ayniqsa,	о‘tgan	asrning	80-90-yillarda	mayda	innovatsiya	korxonalari	ahamiyati	ham	ortdi.	Ularni	
ilmiy	texnika	faoliyatining	mahsuli	yirik	korporatsiyalarnikiga	nisbatan	yuqori	bо‘ldi.	AQSH	Milliy	ilmiy	fondining	
(MIF)	ma’lumotlariga	kо‘ra,	sо‘ngi	20	yilda	mayda	va	о‘rta	korxonalar	(band	bо‘lganlar	soni	500	kishidan	kam)	
yirik	korxonalarga	(band	bо‘lganlar	soni	10000	kishidan	ziyod)	nisbatan	kо‘p	yangilik	berdilar:	bir	nafar	band	
bо‘lganga	nisbatan	olingan	daromad	2,5	marta;	sarflangan	1	dollarga	nisbatan	olinganda	–	2,4	marta.

Ba’zi	bir	ma’lumotlarga	kо‘ra	AQSH	sanoatiga	sо‘ngi	yillarda	kiritilgan	8000	yangilikning	55%	mayda	korxo-
nalar	hisobiga	tо‘g‘ri	keladi[8].	Ikkinchi	jahon	urushidan	sо‘ngi	davrni	olsak,	AQSH	sanoatidagi	yangiliklarning	
deyarli	 yarmi	 va	 keskin	 о‘zgarish	 yasaydigan	 ixtirolarning	 aksariyati	mayda	 biznes	 tomonidan	 yaratilganini	
kо‘ramiz.	Mayda	biznesning	о‘ziga	xos	afzallik	tomonlari	moslashuvchanlik	va	yangiliklarga	о‘tishning	tezligi,	
kichik	boshqaruv	apparati,	murakkab	bо‘lmagan	ishlab	chiqarish	aloqalari,	kadrlarning	yuqori	malakasi,	qо‘yilgan	
masala	bо‘yicha	bor	imkoniyatni	jalb	qilib	ishlash,	prinsipial	yangilikni	qabul	qilishga	tayyorlik,	yirik	korxonalarga	
qulay	bо‘lmagan	sohalarda	ish	olib	borish,	mahalliy	sharoitlarni	inobatga	olish	imkoniyati	–	bularning	barchasi	
kо‘p	hollarda	ilmiy-texnika	musobaqasida	о‘zidan	baquvvat	raqiblaridan	о‘zib	ketish	imkonini	beradi.

Bu	holatda	yuqori	haq	tо‘lanuvchi	ishchi	о‘rinlar	yaratishga	va	turmush	sharoitini	oshirishga	ta’sir	etuvchi	
texnologiya	uzatishning	ikki	turi	mavjud	(tadqiqotdan	to	tijoratlashgacha)	(2-rasm):	

2-rasm: Texnologiyalar tatbiqining asosiy shakllari1

1.	 Yangi	kompaniyalarga	texnologiyalarni	jalb	qilish	(nuqtali	chiziq).
2.	 Faoliyat	yuritayotgan	korxonalarga	texnologiyalarni	berish	(uzluksiz	chiziq).
Texnologiyalarni	 xususiy	 sektor,	 ilmiy	 laboratoriya,	 universitet	 va	 konsorsiumlardan	 jalb	 etish	 imkoni	

mavjud. Ushbu imkoniyatlar biznes inkubatorlarda yaralishi mumkin.
Chet	davlatlarda	mayda	va	о‘rta	korxonalar	ilmiy-texnika	dasturlarini	amalga	oshirishda,	shuningdek,	kor-

xonalararo	alyanslarda	faol	ishtirok	etishi	mumin.	Yevropa	xamjamiyati	ularni	Yevropa	Ittifoqi	ishlab	chiqarish	
apparatining	zaruriy	tarkibiy	unsuri	sifatida	baholaydi.	Mayda	biznes	BRITE	(yangi	texnologiyalar	va	kompozit-
sion	materiallarni	ishlov	berish	sanoatiga	joriy	etish)	loyihasining	60%da	ishtirok	etib,	ushbu	loyihaga	ajratilgan	
mablag‘larning	 20%ni	 о‘zlashtirilmoqda,	 ESPRIT	 (axborot	 texnologiyalari)	 loyihasining	 53%da	 ishtirok	 etib,	
mablag‘ning	14%	о‘zlashtirilmoqda	 [9].	Diqqatga	sazovar	yana	bir	 jihati	 shundaki,	ESPRIT	 loyihasining	13%	
mayda biznes vakillari tomonidan kiritilgan.

Jarayonlarning	tabiiy	kechishi	mayda	innovatsiya	biznesini	ilmiy-texnika	taraqqiyotining	eng	old	qatoriga,	
eng	xavf-xatarli	joyiga	siqib	chiqaradi.	Shunday	bо‘lsa-da,	ITTKI	umumiy	xarajatlarining	2-5%ni	iste’mol	qilgan	
holda,	AQSH	va	Farbiy	Yevropada	mayda	biznes	jahon	bozorlarida	sotiluvchi	50%ga	yaqin	yirik	yangiliklarni	
joriy qilmoqda [10].

1	 Muallif	taklifi.

ITT	amalga	oshirishda	mayda	 innovatsiya	biznesi	ahamiyatini	oshirib	yuborish	ham	yaramaydi.	Muhimi	
yuqorida	tilga	olingan	qator	xususiyatlarga	ega	bо‘lgan	mayda	innovatsiya	korxonalari	raqobat	sharoitida	bozor	
xо‘jaligi	tuzilishida	о‘z	о‘rnini	topib	oldilar.	Ular	yangilikning	ilk	bosqichi	bilan	shug‘ullanib,	yangi	ishlab	chiqa-
rishni	 eng	 xarajattalab	 bosqichini	 yirik	 korxonalarga	 havola	 etadilar.	 Korporatsiyalar	mayda	 tadqiqot	 korxo-
nalarini	qisman	moliyalashtirib,	ularga	izlanishning	alohida	yо‘nalishlari	bо‘yicha	ish	olib	borishni	topshiradilar.	
Izlanish	muvaffaqiyatli	yakunlangan	taqdirda	natijalar	 tijorat	bosqichida	olib	borilib,	ommaviy	ravishda	ishlab	
chiqarila	 boshlanadi,	 hamda	 korporatsiyaning	 yanada	 rivojlanishi	 yо‘lida	 foydalaniladi.	 Muvaffaqiyatsizlikka	
uchraganda	esa,	mayda	korxona	bank-rotlikka	yuz	tutadi.	Yirik	korporatsiya	esa	uncha	katta	bо‘lmagan	chiqim	
bilan cheklanadi.

ITTKI	sohasida	mayda	va	yirik	biznes	о‘rtasidagi	hamkorlikning	bir	necha	turlari	shakllangan:	mayda	va	
о‘rta	korxonalarga	yirik	korporatsiyalar	tomonidan	buyurtma	–	shartnomalar	berish,	mayda	korxonalarning	aksi-
yalarini sotib olish, yirik korxonalar tomonidan mayda korxonalar tashkil etish kabilar.

Shunday qilib, innovatsiya sohasida yirik va mayda biznes hamkorligining mazmuni quyidagilardan iborat. 
Innovatsiya	jarayonining	xavf-xatarli	birinchi	bosqichini	mayda	va	о‘rta	korxonalar	amalga	oshiradilar.	Bunda	ular	
yangi	mahsulotni	ishlab	chiqish	hamda	bozorga	olib	chiqish	bо‘yicha	ma’suliyatini	tо‘la	о‘z	zimmalariga	oladilar.	
Loyihaning	muvaffaqiyatli	 chiqishi	ma’lum	bо‘lgach,	 uni	 yakunlash	uchun	 yirik	 korxonalar	 ishga	 kiri	shadilar,	
hamda yangi mahsulotni ishlab chiqarishga joriy eta boshlaydilar. Shunday qilib yirik va mayda korxonalar 
bir-birlarini	о‘zaro	tо‘ldiradilar.	Bu	esa	yangilik	kiritishning	butun	siklini	fundamental	izlanishlardan	tortib,	yangi	
mahsulotni	keng	kо‘lamda	turli	kо‘rinishlarda	ishlab	chiqarishga	joriy	etishigacha	optimallashtiradi,	mablag‘	va	
ilmiy-texnika	salo-hiyatini	unumli	taqsimlaydi,	ITT	sharoitida	iqtisodiyotning	eng	optimal	tarkibini	yaratadi,	g‘oya,	
bilim,	tajriba	va	texnologiyalar	bilan	almashinishini	ta’minlaydi.	Afsuski,	bizning	mamlakatimizda	shakllangan	
innovatsiya jarayonining tashkiliy shakllari yuqorilardagilardan farq qiladi.

Respublika korxonalaridagi innovatsiya faoliyatining tahlili yirik korxonalarda mayda korxonalardagiga nis-
batan	ushbu	 jarayon	 faolroq	olib	borilayotganini	kо‘rsatadi.	Yangiliklarning	asosiy	qismi	mazkur	 faoliyat	olib	
borish	uchun	kengroq	iqtisodiy	imkoniyatga	ega	bо‘lgan	yirik	korxonalar	tomonidan	yetkazib	berilmoqda.

Yangi texnologiyalar yaratish borasida ham yirik korxonalar faolroq ishlamoqda. Moddiy boyliklarni tejash, 
mehnat xarajatlarni qisqartirish, atrof-muhitga zararli chiqindilar chiqarishni kamaytirish, ishchilarning ijti-
moiy-maishiy	sharoitlarini	 yaxshilashda	aks	etgan	 texnologik	kо‘rsatkichlar	borasida	ham	yirik	korxonalarda	
ahvol bir muncha yaxshi.

Mayda	 korxonalar	 innovatsiya-investitsiya	 jarayonlariga	 turtki	 beradi,	 degan	 umid	 hali	 о‘zini	 oqlagani	
yо‘q.	Ilmiy	sohaga	yо‘naltirilgan	kichik	korxonalar	bugungi	kunda	innovatsiya	jarayonlarining	yirik	ilmiy-texnik	
bazasiga aylanmagan.

Bu	holatni	kichik	korxonalar	asosiy	va	aylanma	kapital	hajmini	kо‘paytirish	orqali	 foydani	orttirishga,	va	
shu	tarzda,	bozordagi	mavqeini	mustahkamlashga	qaratayotganliklari	bilan	 izohlash	mumkindir.	Ayni	vaqtda	
ba’zi yirik korxonalar innovatsiya faoliyatiga nafaqat iqtisodiy, balki texnik va texnologik unum olish maqsadida 
resurslar	jalb	qilish	imkoniyatiga	ega.	Innovatsiya	faoliyatiga	tо‘sqinlik	qilib	turgan	omillar	qatorida	korxonalar	
moliyaviy	mablag‘larning	yetishmasligi,	yuqori	soliq	stavkalari,	buyurtmachining	tо‘lov	layoqatsizligi,	investitsiya	
va	kreditlashning	noqulay	shart-sharoitlari	mavjudligini	yuqorida	aytib	о‘tgan	edik.

Ushbu	tо‘siqlarni,	bizning	fikrimizcha,	quyidagilar	bartaraf	etishi	mumkin:

1.	 Ilmiy	 izlanish	uchun	zarur	mablag‘lar	bо‘lgan,	bir	necha	yо‘nalish	bо‘-yicha	 innovatsiya	 faoliyati	 olib	
boruvchi,	bir	loyihadan	kо‘rilgan	zararni	boshqa	loyiha	hisobidan	chiqarib	olish	imkoniyatiga	ega	bо‘lgan	
yirik ishlab chiqarish korxonalari, xolding uyushmalari.

2. Davlat yoki mintaqaviy dasturlar sifatidagi dasturiy maqsadli shakllar. Ular odatda nafaqat foyda olish, 
balki	boshqa	keng	kо‘lamli	maqsadlarni	kо‘zlaydilar.

3.	 Venchur	(tahlikali)	korxonalar	tavakkal	kapital,	kuchli	davlat	yoki	mintaqaviy	kо‘mak	mavjudligi	sharti	
bilan.	Bu	holda	venchur	korxonasi	sifatida	kichik	korxona	bо‘lishi	ham	mumkin.

4.	 Gorizontal	va	vertikal	 integratsiyaning	chatishgan	usuli.	Bunga	misol	qilib	aviatsiya	moliyaviy	sanoat	
guruhini	keltirish	mumkin.	Birlashishning	mazkur	shakli	ayni	vaqtda	ilm	talab	etiladigan	murakkab	mah-
sulot	 (yoki	mahsulotlar	 turkumini)	yaratish	 innovatsiya	siklining	 ta’minoti,	ham	korxonalar	guruhining	
tashqi	bozordagi	mavqeini	mustahkamlash	masalalarini	xal	etadi.	Bunday	moliyaviy	sanoat	guruhini	
tashkil	etish	istiqbolli	hisoblanadi,	negaki	bu	korxonaning	texnologik	darajasini	kо‘tarishi	mum-kin.

5.	 Vertikal	 integratsiY.	 Bu	 holatda	 korxonalararo	 texnologik	 almashinuv	 mavjud	 bо‘lib,	 bu	 almashinuv	
oraliq	mahsulot	yetkazib	berishdagi	uzilishlar	(monopol	hukmronlik	tufayli)ning	oldini	oladi.	Ayni	vaqtda	
shu	kabi	mahsulotlar	ishlab	chiqaruvchi	korxonalar	о‘rtasida	ma’lum	raqobat	yuzaga	keladi	va	bu	ham	
mahsulot	yaratilishiga	hamda	uni	sifatini	yaxshilashga	kо‘maklashadi.

6.	 Diversifikatsiya,	ya’ni	bir	kompaniyaning	ikkinchi	bir	kompaniya	tomonidan	yutib	yuborishi	asosida	bir-
lashtirilgan kompaniya guruhi.

Korporativ	doirada	mahsus	innovatsiya	tuzilmalari	tashkil	etish	zarur.	Korxona	va	tashkilotning	ilmiy	tex-
nologik salohiyatini ta’minlab va oshirib turuvchi ilmiy-tadqiqot va texnologik markazlar shunday tuzilmalar 
sifatida	 xizmat	 qilishi	mumkin.	Yirik	 korporatsiyalar	 qoshida	 innovatsiya	bо‘linmalari	 tashkil	 etish	borasidagi	
rivojlangan	g‘arb	davlatlarining	tajribasidan	foydalanish	ham	mumkin.	Bozor	raqobatida	korxona	ichidagi	ilmiy	
izlanishlarning	mustaqil	tadqiqot	tashkilotlarida	amalga	oshirilgan	izlanishlardan	kо‘ra	yuqori	samaradorligidan	
dalolat	beradi.	Tilga	olingan	bо‘linmalar	innovatsiyani	joriy	etishda	bevosita	ishtirok	etadilar.

Innovatsiya	 jarayonlarida	 yirik	 korporatsiyalar	 qoshidagi	 tadqiqot	 bо‘limlarining	 rolini	 ushbu	 korxonalar	
tomonidan	olingan	patentlar	ulushi	sifatida	 izohlash	mumkin.	AQSH	patent	xizmatining	ma’lumotlariga	kо‘ra	
dunyo	miqyosida	 yaratilgan	 barcha	 yangi	 texnologiyalarning	 60%	 yirik	 korxonalarning	 tadqiqot	 bо‘linmalari	
tomonidan amalga oshiriladi [11].

X U L O S A
Shunday qilib, davlat xususiylashtirish jaryonida yirik korporatsiyalarda innovatsiya tadbirkorligining shak-

lanishiga turtki berishi mumkin. Eng avvalo bu ishlab chiqarish majmualari doirasidagi texnologik jihatdan bir 
biriga	 bog‘liq	 bо‘lgan	 yirik	 korxonalarni	 xususiylashtirishga	 ta’alluqli.	Ayni	 vaqtda	 bu	 jarayon	 faoliyat	 yuritib	
turgan ishlab chiqarish tarkiblarini buzilishiga, texnologik va ishlab chiqarish aloqalarining uzilishiga olib kel-
masligi kerak.

Gorizontal	tartib	qisqa	va	о‘rta	innovatsion	siklli	korxonalar	uchun	qulay.	Gorizontal	integratsiya	asosida	
bunday	guruhlar	yaqin	yillarda	sohalarning	innnovatsion	salohiyatini	namoyon	qilishi,	import	о‘rnini	bosish	mas-
alasini	hal	etishda	muhim	rol	о‘ynashi	mumkin.	Asta-sekin	bir	sohaning	о‘zida	shunday	birlashmalarning	bir	
nechtasi	paydo	bо‘ladi.	Bunday	korporativ	guruhlar	sotuv	bozorlari	uchun	 raqobatlashib,	о‘z	mahsulotini	 va	
ishlab	chiqarish	texnologiyasini	talabga	monand	ravishda	diversifikatsiyalab,	takomillashtirib	boradilar.

Integratsiyalanishning	 gorizontal	 shakli	 murakkab	 innovatsion	 siklga	 ega	 bо‘lgan,	 ammo	 uni	 mustaqil	
ra	vishda	olib	borayotgan	bir	turdagi	korxonalar	о‘rtasida	о‘rnatilishi	mumkin.	Misol	sifatida	avtomobil	yoki	aviat-
siya	sanoatini	keltirish	mumkin.	Bunday	guruhlarni	tashkil	etish	jahon	bozorlaridagi	mavqeini	mustahkamlashga	
xizmat	qiladi.	Bunday	guruhlarga	mazkur	mahsulot	ishlab	chiqarish	barcha	korxonalarning	(yakuniy	mahsulot	
ishlab	 chiqarish	 nazarda	 tutilmokda)	 yoki	 mahsulotning	 innovatsion	 siklini	 ta’minlash	 zaruratida	maqsadga	
muvofiq.	

